ԱՄՓՈՓԱԹԵՐԹ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆԻՍԻ 29-Ի N 867 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1․ Կրթության, գիտության, մշակույթի և սպորտի նախարարություն
	16.09.2024թ․

	
	01/28.1/28203-2024

	ՀՀ կրթության, գիտության, մակույթի և սպորտի նախարարությունը ՀՀ կառավարության 2002 թվականի հունիսի 29-ի թիվ 867 որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն։
 

	2․ Էկոնոմիկայի նախարարություն
	16․09․2024թ․

	
	01/18412-2024

	Ի պատասխան Ձեր 2024 սեպտեմբերի 6-ի թիվ ԱԱ/19/26307-2024 գրության՝ քննության առնելով ՀՀ կառավարության 2002 թվականի հունիսի 29-ի թիվ 867 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով, ի թիվս այլնի, առաջարկվում է բժշկական գործունեության լիցենզավորման նպատակով կադրերի մասնագիտական կրթության մասին տեղեկությունները, շարունակական մասնագիտական զարգացման կամ առաջին անգամ մասնագիտական գործունեության իրականացման հավաստագիրը ներկայացնել բուժաշխատողների ռեգիստրի միջոցով, հայտնում ենք, որ Էկոնոմիկայի նախարարությունը իր իրավասության շրջանակում առաջարկություններ և առարկություններ չունի։
	Ընդունվել է ի գիտություն։

	3․ Վարչապետի աշխատակազմի տեսչական մարմինների աշխատանքների համակարգման գրասենյակ
	10․09․2024թ․

	
	ԳՍ/15.2/28957-2024

	Ի պատասխան Ձեր 2024 թվականի սեպտեմբերի 5-ի թիվ ԱԱ/19/26307-2024  գրության՝ ՀՀ կառավարության 2002 թվականի հունիսի 29-ի թիվ 867 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում եմ հետևյալը.
Նախագծի 1-ին կետի 1-ին ենթակետով առաջարկվում է ՀՀ կառավարության 2002 թվականի հունիսի 29-ի N 867-Ն որոշման N3 հավելվածի 43.1-ին կետի 2-րդ ենթակետով սահմանել, որ լիցենզավորված անձը լիցենզավորված գործունեությունն սկսելուց առնվազն հինգ աշխատանքային օր առաջ լիազոր մարմին է ներկայացնում դեղատանը (դեղեր պատրաստող և դեղեր չպատրաստող) աշխատանքն իրականացնող դեղագետի և/կամ դեղագործի համապատասխան որակավորման, մասնագիտական կրթության մասին տեղեկությունները և շարունակական մասնագիտական զարգացման կամ առաջին անգամ մասնագիտական գործունեության իրականացման հավաստագիրը: 
Վերոգրյալի համատեքստում հարկ եմ համարում նշել, որ «Դեղերի մասին» օրենքի 4-րդ հոդվածի 1-ին մասի 4-րդ կետով սահմանվում է, որ Հայաստանի Հանրապետությունում դեղերի շրջանառության պետական կարգավորումն իրականացվում է մասնագետների պատրաստման և վերապատրաստման ուղղություններով: 
Միաժամանակ, ՀՀ կառավարության 2002 թվականի հունիսի 29-ի N 867-Ն որոշման N3 հավելվածի 12-րդ կետով սահմանվում է, որ դեղատնային գործունեության լիցենզիա ստացած իրավաբանական անձը կամ անհատ ձեռնարկատերը դեղատանը (դեղեր պատրաստող և դեղեր չպատրաստող) դեղերի ընդունում, պահպանում, իրացում և բացթողում կարող է իրականացնել Հայաստանի Հանրապետության օրենսդրությամբ սահմանված կարգով լիցենզավորված և պետական հավատարմագրում ունեցող ուսումնական հաստատություն ավարտած, օրենքով սահմանված կարգով որակավորված և վերջին հինգ տարվա ընթացքում վերապատրաստում անցած դեղագետների կամ դեղագործների միջոցով: 
Հետևաբար՝ հիմք ընդունելով վերոգրյալն առաջարկում Նախագծի 1-ին կետի 1-ին ենթակետը շարադրել ներքոնշյալ խմբագրությամբ.
«1) N 3 հավելվածի 43.1-ին կետի 2-րդ ենթակետը շարադրել հետևյալ խմբագրությամբ՝
«2) դեղատանը (դեղեր պատրաստող և դեղեր չպատրաստող) աշխատանքն իրականացնող` համապատասխան որակավորում ունեցող դեղագետի մասնագիտական կրթության փաստը հավաստող վկայականը, վերջին հինգ տարվա ընթացքում վերապատրաստման վկայականը, և շարունակական մասնագիտական զարգացման հավաստագիրը կամ առաջին անգամ մասնագիտական գործունեության հավաստագիրը, իսկ դեղագործի դեպքում` համապատասխան որակավորում ունեցող դեղագործի միջին մասնագիտական կրթության փաստը հավաստող վկայականը, վերջին հինգ տարվա ընթացքում վերապատրաստման վկայականը և շարունակական մասնագիտական զարգացման հավաստագիրը կամ առաջին անգամ մասնագիտական գործունեության հավաստագիրը:».
 Նույն դիտողությունը վերաբերվում է նաև Նախագծի 1-ին կետի 4-րդ և 5-րդ ենթակետերին:
 Բացի այդ, պետական վերահսկողությունն արդյունավետ իրականացնելու նպատակով առաջարկում եմ Նախագծով ապահովել բուժաշխատողների ռեգիստրում առկա տեղեկատվության հասանելիությունը տեսչական մարմնին:
	Չի ընդունվել։
Բուժաշխատողների ռեգիստրում առկա տեղեկատվությանը հասանելություն տալու վերաբերյալ առաջարկը չի ընդունվել։ Հարկ է նշել, որ նշված յուրաքանչյուր բուժաշխատող և բժշկական կազմակերպություն ունեն հասանելիություն ռեգիստրի տվյալներին և անհրաժեշտության դեպքում վերջիններս կարող են համապատասխան հիմքերի առկայության դեպքում տեսչական մարմնին տրամադրել։ 
Բացի այդ, յուրաքանչյուր բուժաշխատողի վերապատրաստված լինելու մասին փաստը (և ոչ միայն) արտացոլված է բուժաշխատողների ռեգիստրի «բուժաշխատողի անձնական էջ»-ում ինչպես նաև տեսանելի է Լիազոր մարմնին: Հարկ եմ համարում նշել, որ բուժաշխատողի` հավաստագիր ստացած լինելու փաստը արդեն իսկ խոսում է այդ բուժաշխատողի` սահմանված ժամկետներում և կարգով վերապատրաստված, ինչպես նաև համապատասխան աշխատանքային փորձ, կամ թեստավորվորում անցած լինելու մասին: 

	4․ Տարածքային կառավարման և ենթակառուցվածքների նախարարություն
	02․10․2024թ․

	
	ԳՍ/15.2/31770-2024

	ՀՀ կառավարության 2002 թվականի հունիսի 29-ի թիվ 867 որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն  առաջարկություն և առարկություն չունի։
	Ընդունվել է ի գիտություն։

	5․ Ֆինանսների նախարարություն
	20.09.2024թ․

	
	01/23-2/19630-2024

	Ուսումնասիրելով Ձեր 2024 թվականի սեպտեմբերի 6-ի թիվ ԱԱ/19/26307-2024 գրությամբ ներկայացված` ՀՀ կառավարության 2002 թվականի հունիսի 29-ի թիվ 867 որոշման մեջ փոփոխություններ և լրացումներ կատարելու մասին» Կառավարության որոշման նախագիծը, հայտնում ենք, որ մեր իրավասությունների շրջանակում առաջարկություններ և դիտողություններ չունենք:
	Ընդունվել է ի գիտություն։

	6․ Իրավական ակտերի նախագծերի հրապարակման միասնական կայք /e-draft/
/ժամկետ՝ 11․09․2024-26․09․2024/
	

	Առաջարկություններ չկան։
	Ընդունվել է ի գիտություն։

	7․ Արդարադատության նախարարություն
	30․10․2024

	
	01/27.2/43999-2024

	1. Նախագծի 1-ին կետի 1-ին ենթակետով առաջարկվող փոփոխության մեջ օգտագործվող և/կամ» շաղկապների կիրառությունը անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը, որի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նույն օրենքի 16-րդ հոդվածի 4-րդ մասի համաձայն՝ եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» շաղկապը:
	Ընդունվել է։
Նախագիծը խմբագրվել է։

	2. Նախագծի 1-ին կետի 1-ին ենթակետով առաջարկվող փոփոխությունը անհրաժեշտ է կատարել նաև Որոշման 1-ին կետի 1-ին ենթակետով հաստատված N 1 հավելվածի 17.1-րդ կետում:	
	Ընդունվել է։
Նախագիծը խմբագրվել է։

	3. Նախագծի 1-ին կետի 3-րդ ենթակետով նախատեսվում է նոր խմբագրությամբ շարադրել Որոշման N 3 հավելվածի 44.2-րդ կետը, որը վերաբերում է Լիցենզավորված անձի կողմից էլեկտրոնային առողջապահության համակարգ մուտքագվող տեղեկությունների ժամկետներին: 
Վերոնշյալի համատեքստում հարկ է նկատի ունենալ, որ Նախագծով առաջարկվող փոփոխությունների և գործող կարգավորմամբ (44.2-րդ կետով) նախատեսված դրույթների կարգավորման առարկաները տարբեր են, ուստի գտնում ենք, որ Նախագծի հիշյալ կետով առաջարկվող փոփոխությունը անհրաժեշտ է կատարել Որոշման N 3 հավելվածի 44.1-րդ կետում:
	Ընդունվել է։
Նախագիծը խմբագրվել է։

	4. Նախագծի 1-ին կետի 3-րդ ենթակետով առաջարկվող փոփոխության մեջ օգտագործվող 44.1-ին» բառերը անհրաժեշտ է փոխարինել 43.1-րդ» բառերով, միևնույն ժամանակ Նախագծով հստակեցման կարիք ունի, թե լիցենզավորող մարմինը որ պահից սկսած է հինգ աշխատանքային օրվա ընթացքում է տեղեկացնելու լիցենզավորված անձին (փաստաթղթերը ստնալու պահից, համակարգ մուտք լինելու պահից):	
	Ընդունվել է։
Նախագիծը խմբագրվել է։

	5. Նախագծի 1-ին կետի 6-րդ ենթակետում օգտագործվում է «տեղեկատվության» եզրույթը, այնինչ առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին, ուստի տարընթերցումներից խուսափելու նպատակով անհրաժեշտ է Նախագծում նշված «տեղեկատվության» բառը փոխարինել «տեղեկությունների» բառով՝ համապատասխան թվով և հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի դրույթները։
	Ընդունվել է։
Նախագիծը խմբագրվել է։

	8․ Վարչապետի աշխատակազմի տեսչական մարմինների աշխատանքների համակարգման գրասենյակ

	1․ Քննության առնելով «ՀՀ կառավարության 2002 թվականի հունիսի 29-ի թիվ 867 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում եմ, որ Գրասենյակը շարունակում է պնդել իր նախկինում ներկայացրած հետևյալ դիրքորոշումն՝ այն է․
1․ «Նախագծի 1-ին կետի 1-ին ենթակետով առաջարկվում է ՀՀ կառավարության 2002 թվականի հունիսի 29-ի N 867-Ն որոշման N3 հավելվածի 43.1-ին կետի 2-րդ ենթակետով սահմանել, որ լիցենզավորված անձը լիցենզավորված գործունեությունն սկսելուց առնվազն հինգ աշխատանքային օր առաջ լիազոր մարմին է ներկայացնում դեղատանը (դեղեր պատրաստող և դեղեր չպատրաստող) աշխատանքն իրականացնող դեղագետի և/կամ դեղագործի համապատասխան որակավորման, մասնագիտական կրթության մասին տեղեկությունները և շարունակական մասնագիտական զարգացման կամ առաջին անգամ մասնագիտական գործունեության իրականացման հավաստագիրը: 
Վերոգրյալի համատեքստում հարկ եմ համարում նշել, որ «Դեղերի մասին» օրենքի 4-րդ հոդվածի 1-ին մասի 4-րդ կետով սահմանվում է, որ Հայաստանի Հանրապետությունում դեղերի շրջանառության պետական կարգավորումն իրականացվում է մասնագետների պատրաստման և վերապատրաստման ուղղություններով: 
Միաժամանակ, ՀՀ կառավարության 2002 թվականի հունիսի 29-ի N 867-Ն որոշման N3 հավելվածի 12-րդ կետով սահմանվում է, որ դեղատնային գործունեության լիցենզիա ստացած իրավաբանական անձը կամ անհատ ձեռնարկատերը դեղատանը (դեղեր պատրաստող և դեղեր չպատրաստող) դեղերի ընդունում, պահպանում, իրացում և բացթողում կարող է իրականացնել Հայաստանի Հանրապետության օրենսդրությամբ սահմանված կարգով լիցենզավորված և պետական հավատարմագրում ունեցող ուսումնական հաստատություն ավարտած, օրենքով սահմանված կարգով որակավորված և վերջին հինգ տարվա ընթացքում վերապատրաստում անցած դեղագետների կամ դեղագործների միջոցով: 
Այսինքն՝ Նախագծով առաջարկվող փոփոխությունից ստացվում է, որ դեղագետի և/կամ դեղագործի համար անհրաժեշտ է շարունակական մասնագիտական զարգացման կամ առաջին անգամ մասնագիտական գործունեության իրականացման հավաստագիր, իսկ գործող որոշման համաձայն՝ օրենքով սահմանված կարգով որակավորում և վերջին հինգ տարվա ընթացքում վերապատրաստում անցած լինել։ Ըստ այդմ, գործնականում տարընկալումներից խուսափելու համար առաջարկում եմ խմբագրել Նախագիծը՝ վերացնելով մեջբերված նորմերի միջև հակասությունը։
	1․ Չի ընդունվել։
Բնակչության բժշկական օգնության և սպասարկման մասին օրենքով կարգավորվում է բուժաշխատողների՝ այդ թվում դեղագետների և դեղագործների հավաստագրման գործընթացը։ Վերջինս իրականացվում է շարունակական մասնագիտական զարգացման միջոցառումների մասնակցության միջոցով, որի արդյունքում օրենքով սահմանված ՇՄԶ կրեդիտների քանակ հավաքելով՝ վերը նշված անձինք հավաստագրվում են և իրավունք են ստանում մասնագիտական գործունեություն իրականացնելու համար։
Ներայումս շուրջ 2600 դեղագետ/դեղագործ արդեն հավաստագրված է և իրականացնում է մասնագիտական գործունեություն։ Ըստ էության, Դեղերի մասին օրենքում հիշատակվող վերապատրաստում ձևակերպումը վերաբերում  է մասնագետների կողմից ՇՄԶ միջոցառումների մասնակցելու միջոցով մասնագիտական ունակությունների և կարողությունների թարմացմանը և ձեռք բերմանը, ինչը հստակեցված է սույն նախագծով։ Ելնելով վերոգրյալից՝ հայտնում եմ, որ բուժաշխատողի` հավաստագիր ստացած լինելու փաստը արդեն իսկ խոսում է այդ բուժաշխատողի` սահմանված ժամկետներում և կարգով վերապատրաստված, ինչպես նաև համապատասխան աշխատանքային փորձ, կամ թեստավորվորում անցած լինելու մասին:

	2․ Գրասենյակի կողմից ներկայացված առաջարկությունն առ այն, որ պետական վերահսկողությունն արդյունավետ իրականացնելու նպատակով Նախագծով ապահովվի բուժաշխատողների ռեգիստրում առկա տեղեկատվության հասանելիությունը տեսչական մարմնին շարունակում է մնալ արդիական: Ինչ վերաբերում է ամփոփաթերթով այս կապակցությամբ ներկայացված դիտարկմանն առ այն, որ «յուրաքանչյուր բուժաշխատող և բժշկական կազմակերպություն ունեն հասանելիություն ռեգիստրի տվյալներին և անհրաժեշտության դեպքում վերջիններս կարող են համապատասխան հիմքերի առկայության դեպքում տեսչական մարմնին տրամադրել», ապա այն հակասում է արդյունավետ կառավարման և առավելագույնի սկզբունքներին, որոնց համաձայն, եթե վարչական մարմինն իր վարույթի համար անհրաժեշտ տեղեկատվությունը կարող  է ստանալ որևէ այլ վարչական մարմնից, ապա այն չի կարող պահանջել մասնավոր անձից։ 
	2․ Չի ընդունվել։
Ռեգիստրում գրանցված յուրաքանչյուր բուժաշխատող և բժշկական կազմակերպություն գործատուներին լիազոր մարմինը տրամադրում է ռեգիստրի բաժանորդային հաշիվ, որը հնարավորություն է տալիս ռեգիստրում տեսնել բժշկական հաստատությունում աշխատող բուժաշխատողների անձնական հաշիվները՝ դիտման ռեժիմում ունեն հասանելիություն ռեգիստրի տվյալներին և անհրաժեշտության դեպքում վերջիններս կարող են համապատասխան հիմքերի առկայության դեպքում տեսչական մարմնին դրանք տրամադրել։ 




